
GRADE V 
 

PANGKABUHAYAN SA PANAHON  
NG HAPONES 

 
 
 

 
 

 
 

 
 
 
 
 
 
 
 
 
 
 
 
 
 
 
 
 
 
 
 

Hindi natapos ang pamamahala ni Pangulong Quezon dahil sa biglang 
paglusob ng mga hapones sa Pilipinas. 

 
Nasakop ng Hapones ang buong bansa at itinatag ang Pamahalaang 

Militar ng mga Hapones. 
 

Nagkaroon ng pagbabago sa kabuhayan ng mga Pilipino sa panahong ito. 
 

Sa modyul na ito matututuhan mo ang naging kalagayang pangkabuhayan 
ng mga Pilipino sa panahon ng Hapones. 

 
Game ka na ba?  

 

ALAMIN MO 

Bago mo simulan ang pag-aaral sa bagong aralin, magbalik-aral ka muna. 
 
Panuto:   Punan ng wastong titik ang bawat kahon upang mabuo ang 

salitang tinutukoy. 
Isulat mo sa iyong kuwadernong sagutan.       
 

1. Kinakasangkapan ng isang dayuhan sa pagbili ng ari-arian sa bansa. 
 
 
 
2. Katulong ng may-ari ng lupa sa pagsasaka.  
 
 
 
3. Ang tumutol sa malayang kalakalan. 
 
 
 
4. Ang sangay na nangasiwa sa halaga ng bigas at mais. 
 
 
 
5. Ang lugar na kung saan mabibigyan ng lupa ang mga magsasaka na 

babayaran sa murang halaga.  
 
 
 
 
 
 
 
 
 
 
 
 
 

 

PAGBALIK-ARALAN MO 

Basahin mo. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

PAG-ARALAN MO 
  

Ang kakulangan ng pagkain, napakamahal na bilihin at halos wala nang 
mabiling pagkain ang naging suliranin sa Lungsod ng Maynila at maging sa 
lalawigan. 

 
Ang mga palayan ay tinamnan ng bulak.  Ang mga alagang hayop at manok 

ay sinamsam ng mga Hapones. 
 

Walang mapasukang trabaho ang mga tao sa lungsod.  Upang mabuhay 
naging abala sila sa “buy and sell”.  Bumibili at itinitinda nila ang anumang bagay na 
mapagkakakitaan.  Ang iba ay pumunta ng lalawigan upang bumili ng bigas ngunit 
ang salaping papel o mickey mouse ay walang halaga.  Napilitang ipagpalit na 
lamang ng mga tao ang kanilang gamit ng bigas. 

 
Ang mga sasakyan na pag-aari ng mga tao ay kinumpiska ng mga hapones.  

Ang iba na nagbayad ay perang Mickey Mouse ang ibinigay. 
 
Nagkaroon ng kakulangan sa pagkain ang mga tao sa lungsod.  Dulot ng 

kahirapan ng buhay nawalan ng disiplina ang mga Pilipino. 
 

Nabahala ang Pangulong Jose P. Laurel sa nagaganap sa bansa.  Upang 
malunasan ang kahirapan ipinag-utos niyang taniman ang mga bakanteng lote.  
Itinatag ang Bigasang Bayan o BIBA ang lumilikha at namamahagi ng bigas sa 
pamayanan.  Naitatag din ang kooperatiba ng mga mamimimili. 

 
Nilikha ang Sanggunian sa Pagpaplano ng Kabuhayan (National Economics 

Board)  upang mangasiwa sa paglutas ng mga suliranin sa produksyon at pagbibili.  
Ang Pambansang Korporasyon sa Pamamahagi (NADISCO) National Distribution 
Corporation at nilikha rin ng Pangulong Laurel upang maging pantay ang 
pamamahagi ng paninda sa buong bansa. 

 
Hinikayat rin ng pangulo na magtulungan at gumawa ng mga paraan ang mga 

tao upang mapabuti ang kanilang kabuhayan. 
 

Itinatag ang Samahang Magkakapitbahay para mapanatili ang katahimikan at 
kaayusan sa gabi.  Dahil sa samahang ito natigil ang laganap na pagnanakaw. 

Ilagay sa tsart ang mga natutuhan mo ng basahin. Kopyahin mo sa iyong 
notebook ang tsart. 

 
 

Suliranin sa 
Kabuhayan 

Dahilan 
Programa ng 
Pamahalaan 

 
1. 
 
2. 
 
3. 
 
4. 
 
5. 
 

  

 
 

 
 
 

 
 
 

Panuto:  Piliin at isulat ang titik ng pinakatamang sagot.  Isulat sa iyong 
kuwadernong sagutan. 

 
1. Noong panahon ng Hapon maraming Pilipino ang kumita sa 

___________. 
a.  pagbibili ng mga produktong galing sa bukid 
b.  pamamasukan sa pabrika 
c.  pamimili at pagbibili ng anumang gamit 
d.  pagtatanim ng palay, niyog at abaka 

 
2. Ang sumusunod ay kabilang sa mga patakaran ng pamahalaan 

upang malunasan ang kahirapan noong panahon ng Hapon 
maliban sa isa.  Alin ito? 

a.  pagbibili ng ating produkto sa ibang bansa 
b.  pagtatatag ng kooperatiba ng mga mamimili 
c.  pagpapasigla sa produksyon ng bigas 
d.  pagtatanim ng gulay sa lahat ng bakanteng lupa 

 

 

PAGSANAYAN MO 

3. Ang karaniwang hanapbuhay ng mga Pilipino noon ay 

___________. 
a.  buy and sell 
b.  pagsasaka  
c.  pagtatanim ng bulak  
d.  pagmamaneho ng sasakyan  

 
4. Dahil pinatamnan ng bulak ang mga bukirin, nagkaroon ng 

kakulangan sa ___________. 
a.  kita  
b.  pagkain  
c.  bulak  
d.  sasakyan   

 
5. Gawa ng labis na kahirapan, nawala sa mga Pilipino ang 

___________. 
a.  Paglilibang  
b.  disiplina  
c.  katahimikan   
d.  pag-asa 

 
 
 

 
 
 

 
 

 

 May iba’t-ibang suliraning pangkabuhayan ang mga Pilipino sa 
panahon ng Hapones. 

 

 May programang pangkabuhayan na inilunsad ang pamahalaan upang 
malutas ang mga suliranin. 

 
 
 
 
 
 
 
 
 

 

TANDAAN MO 

May kapitbahay kang mahirap.  Nakita mo na halos hindi na sila 
kumakain.  Paano mo sila tutulungan? 
 

Isulat ang iyong sagot sa kuwadernong sagutan. 
 

 
 
 
 

 
 
 

May nakatiwangwang na bakanteng lote sa inyong harapan.  Ano ang 
gagawin mo sa ganitong sitwasyon?  Isulat mo ang iyong sagot sa kuwadernong 
sagutan. 

 
 
 

 
 

 
 
 

 
Panuto:  Unawain ang inilalahad ng mga sitwasyon.  Tukuyin ang ugat ng 

sitwasyon.  Magpasya ka kung nararapat o hindi. 
 Isulat mo ang sagot sa kuwadernong sagutan. 

 
1. Halos walang mabiling pagkain.  Kulang at halos walang mabiling ani.  

Ang ibang palayan ay napalitan ng bulak.  Nagkaroon ng kakulangan 
sa pagkain. 

 
Ugat: 
Nararapat o Hindi nararapat? 
 
 
 

 

ISAPUSO MO 
 

 

 

GAWIN MO 
  

 

PAGTATAYA 

2. Walang mapasukang trabaho.  Naging abala sa buy and sell ang mga 

tao.  Walang halaga ang pera.  Dahil sa kahirapan nawalan ng 
disiplina ang mga Pilipino.  

 
Ugat: 
Nararapat o Hindi nararapat? 
 

3. Itinatag ang Bigasang Bayan o BIBA.  Namahagi ng bigas sa 
pamayanan.  Linggu-linggo ang rasyon sa pamayanan. 

 
Ugat: 
Nararapat o Hindi nararapat? 
 

4. Ang Sanggunian sa Pagpaplano ng Kabuhayan ay nangasiwa sa mga 
suliranin sa produksyon at pagbibili. 

 
Ugat: 
Nararapat o Hindi nararapat? 
 

5. Upang malunasan ang kahirapan, iniutos ng Pangulong Laurel na 
taniman ang mga bakanteng lote at gayon din ang mga bangketa. 

 
Ugat: 
Nararapat o Hindi nararapat? 
 

 
 
 
 
 

Lubhang mataas ang paninda ng mga tindahan sa inyong lugar.  Subukan 
mong magtinda ng mababang halaga.  Ano kaya ang kahihinatnan nito? 

 
 
 

 
 
 
 
 

 

PAGPAPAYAMANG-GAWAIN 

 
Binabati kita at matagumpay mong 
natapos ang modyul na ito!  Maaari mo 
na ngayong simulan ang susunod na 
modyul. 

